
  Sister Thibló kȟamápȟa čhíŋ k’éyaš iyéš nuphíŋyaŋ uŋškátapi kiŋ wašté kte.

Milly Wašté!
Sister Blukȟápiŋ kte.

Lizzy Huŋhúŋ!
Lizzy Oháŋ!
Milly Héčhetu kštó!

Lizzy Taŋyáŋ lukȟápe, čépȟaŋši.

Freddie [čhuwí okíniya]
Freddie Haúŋ.
Brother Taŋyáŋ ilútȟe ló.

Farmer Ben Čháŋ kiŋ čhó, Fred, čháŋ kiŋ čhó!
Freddie Háŋ, éyaš haŋkáši tȟa napíŋkpa kiŋ áta čhó!

M cub 1 Kaót’iŋziŋ na glihúŋni yo, tȟaŋháŋši.
Milly Hó we, šič’éši.

M cub 1 Hó, hé é!
Milton Hókahé!

Lennie Paŋȟyá yakákȟape, tȟaŋháŋši!
Milly Akhéš héčhuŋ kačhá!

Freddie Oháŋ, hókahé!
Papa Háu tȟaŋháŋši, tókheškhe škátapi he?

Farmer Ben [iȟá] Ničhíŋkši kiŋ áta khilíke.
Brother Até, waŋláka he?

Papa Háŋ, čhíŋkš, khilíya!
Farmer Ben Waŋná tóna he?

Brother Yámni akhígle glihúŋnipi.

Papa Áta čhó, ... uŋgnáš Matȟó Makȟá Okȟólakičhiye óyapȟa oyákihi.

Brother Matȟó ošpáye kiŋ yakȟá he?

Farmer Ben [iȟát’e] Hená óyapȟa háŋtaŋš áta iyókiphinič’iyiŋ kte.

Brother Tókhiŋš eháŋni iyútȟapi kiŋ yuhápi s’elé.

Papa Billy taŋyáŋ wayáwa šni čha éšeš húŋku na atkúku kiŋháŋ škalkhíyapi 
kte šni s’eléčheča yeló.

Brother Ho čha tuwá tȟókeča olépi.
Papa Háŋ, niglúštaŋpi kiŋháŋ Okȟólakičhiye Othí él uŋyáŋ uŋkókihi.

Brother Oháŋ.
Milly Waná škál uŋkígluštaŋpi.

Sister Éyaš naháŋȟčiŋ oápȟe núŋp ihéye.
Milly Tȟápa 

hóla škal-phíča šni. ... Tȟatȟókala kiŋ oyúl wašté kéčhiŋ.

Papa / Farmer Ben / Brother [iȟát’api]
Sister Wáŋ! Oškáte kiŋ waŋyáŋkiŋ yetȟó!
Brother Itéšniyaŋ onátȟaŋyahaŋpi.

Papa Wóžu Ben tȟa-óškate kiŋ tákunišni.
Brother Tȟatȟókala na khukhúše waníčapi čha wašté.



Papa / Sister / Brother [iȟát’api]
Brother Wáŋ! Oškáte hayápi kiŋ lená waŋyáŋkiŋ yetȟó!

Papa Čhiŋkší, lél oígwa yo.

Brother Matȟó Oškáte kiŋ, waú weló!
Sister Míš-eyá iyéhaŋtu.

Brother Tȟaŋkší, lé oškáte kiŋ hokšíla ečéla ópȟapi.
Sister Hiyá, Héčhetu šni kéčhaŋmi.

Mama Nitȟáŋkši kiŋ wičákȟe, tukténi hokšíla ečéla škátapi kta kéyapi šni.
Papa Hé onáȟ’uŋ wašté.

Sister Nayáȟ’uŋ he?
Brother Oháŋ, tȟaŋkší, ... éyaš khilíya tȟab’ápȟapi eyá ób iníglutȟiŋ kte.

Mama Héčhetu éyaš nitȟáŋkši kiŋ khilíya kaȟ’ól iyéyiŋ na yukȟápiŋ na íŋyaŋke.
Papa Wičáyakȟa čha lél nážiŋ-haŋpi šni yo, ée tȟaŋkál škál iíglutȟa po.

Brother Háŋ até, aȟčó imíglutȟiŋ kte héčha.
Sister Míš-eyá.
Brother Paŋȟyá! Matȟóla kiŋ akhé okáme ló, na wawáŋyaŋke kiŋ akíš’aš’ape ló!
Brother [niyá]
Brother Wóphila, wóphila!
Brother [wayáskape]
Sister [hoáphikiye]
Sister Niglúštaŋ he?
Brother Háŋ, léčhiyataŋ hinážiŋ yo.
Sister [t’íŋǧe]
Brother Khiyéla.



Brother Čhičípazo kte. Napsú núŋm waŋkátaŋhaŋ, napȟáhuŋka khútaŋhaŋ, 
léčhel oyúspa yo. Oyákaȟniǧa he?

Sister Iblútȟiŋ kte.
Brother Oháŋ, kaȟmúŋ wo.
Sister [t’íŋǧe]
Sister Hé tókȟa he?
Brother Mmmm wašté.
Sister Matȟó Oškáte, waú kštó.

Lennie Nitȟáŋkši íŋš-eyá Matȟó ópȟa kte ȟčiŋ kiŋ hé yuš’íŋyemaye.
Brother Háŋ.
Lennie Taŋyáŋ škíŋčiye. Oškáte imátȟaŋčhaŋ háŋtaŋš čhatkáyataŋhaŋ čhokáŋ 

škalwákhiyiŋ kte. Níš?
Brother Uŋgnáš.
Lizzy Paŋȟyákel, Milly!
F Cub 1 Hó pe!
Lizzy Íŋyaŋka!
Lizzy Paŋȟyá kaȟ’ól iyéyaye.
F Cub 1 Paŋȟyákel.
Sister Philámayaye.
Lennie Wáŋ!

 Lennie Líla aȟčó š’áke ló.
Brother Uŋspéwakhiya-haŋ čha héčhe.
Lennie Wáŋ! Táku waŋ iblúkčaŋ.
Brother Táku he?
Lennie Wóiȟakiŋ kte, nitȟáŋkši kiŋ škátapi kiŋ ópȟa na níš óyapȟa kte šni 

háŋtaŋš.
Brother [okíniya]
Brother Wičáyakȟe. ... [nihíŋčiya iȟá]
Freddie Eháke. Hó wo, tȟaŋháŋši.
Lennie Wačhíŋuŋniyaŋpe ló, kaȟmúŋla.
M cub 1 Tȟápa kiŋ kakȟápa yo!



Milton Blihíč’iya yo, tȟaŋháŋši!
Lennie Wóiȟakiŋ kte, nitȟáŋkši kiŋ škátapi kiŋ ópȟa na níš óyapȟa kte šni 

háŋtaŋš.
Queenie Tȟokéya kašná.
Brother Wáŋ?
Lennie Haúŋ.
Brother Taŋyáŋ iwáŋyaŋka yo.
Queenie Núŋpa kašná.
Brother Haúŋ.
Milton Haúŋ.
M cub 2 Haúŋ.
M cub 1 Éeee
Brother [okíniya]
Brother Léčheya wakákȟapiŋ kte.
Freddie [t’íŋǧe]
Queenie Yámni kašná. ... Tȟaŋkál.
Freddie Wašté yeló!
Lizzy Ohíuŋyaŋpi.
Sister Wašté kštó!
M cub 1 Haúŋ.
M cub 2 Haúŋ.
Lennie Haúŋ.
Brother Hé tókheškhe wakášna so?
Queenie Ho we, čépȟaŋši!
Lizzy Kakȟápa ye.
Freddie Kakȟápa yo.
Milly Paŋȟyákel!
Lizzy Paŋȟyákel!
Brother Blukȟápiŋ kte!
Lennie Wóiȟakiŋ kte, nitȟáŋkši kiŋ škátapi kiŋ ópȟa na níš óyapȟa kte šni 

háŋtaŋš.
Brother [Aaaaaah]
Brother [okíniya]



Sister Thibló nitáŋyaŋ he?
Brother Matáŋyaŋ.
Lennie Iȟámayaye, tȟaŋháŋši.
Brother Toháŋl Matȟó ówapȟa kiŋháŋ blé na kȟokȟóyaȟ’aŋla k’uŋ lená 

ímatokȟa kte šni.
Lennie Íŋše Matho óyapȟa háŋtaŋš.
Lennie Wóiȟakiŋ kte, nitȟáŋkši kiŋ škátapi kiŋ ópȟa na níš óyapȟa kte šni 

háŋtaŋš.
Brother Yúŋ!
Sister Thibló, tókȟa he? Nitáŋyaŋ he?
Brother Istó mayázaŋ!
Mama Pó owáŋke šni.
Brother Éyaš mayázaŋ.
Mama Luǧáta oyákihi he?
Brother Yúŋ!
Mama Líla škál iníglutȟa kač’úŋ ksúyenič’iye s’eléčheča.
Brother Séče.
Mama Asníkiya ye, tókša híŋhaŋni kiŋ owánihečheča kte.
Brother Oháŋ.
Brother Tákuwe tȟaŋkší íŋš-eyá škál iyútȟa he?
Brother Tȟab’ápȟapi kiŋ mitȟáwa. Iyé tȟáwa šni.
Sister Tókhiŋš luǧáta oyákihi šni kéčhaŋmi.
Brother Wáŋ!
Brother Hiyá, aȟčó čhatkáyataŋhaŋ čha mayázaŋ.
Sister Hiyá, héčhetu šni.
Brother Háŋ, hé é. Lé miyé čha slolwákiye ló.
Sister Iná imúŋǧiŋ kte, kiksúyiŋ kte.
Brother Híŋyaŋka! [okíniya] Oháŋ, wayázaŋ wakúŋze.
Sister Héčhanuŋ he? ... Tákuwe?
Brother [okíniya]
Brother Uŋgná óyapȟa háŋtaŋš, … miyé ówapȟa kte šni kiŋ hé ikȟówakipȟe.
Sister Líla makhílika kéčhaŋni he?
Brother Lečhálake s’e líla uŋspé aníye ló.



Sister Éyaš níš-eyá líla nikhílike.
Brother Kačhél éš.
Sister Tukhí, nitȟáŋkšila iíglutȟiŋ kte kiŋ … hé uŋ nihíŋničiye ka!
Brother Tasé nihíŋmičiye ka!
Sister Ikpázo we! ... Ho we, thibló, ... ilútȟiŋ kte héčha, takómni.

Brother Makȟáhewaye šni háŋtaŋš tók?
Sister Ilútȟe šni háŋtaŋš, slolyákiyiŋ kte šni. ... Agná, mišnála imíglutȟa 

owákihi šni.
Brother Kináš Lizzie kičhí iníglutȟe šní!
Sister Isáŋm uŋníspe čha uŋškáta wačhíŋ!
Brother Itéšniyaŋ?
Sister Itéšniyaŋ.
Sister Waŋčhíyaŋg nawážiŋ-hiŋ na uŋ uŋspé amáye.
Sister Na tȟápa kiŋ tókhel oblúspiŋ kte kiŋ mayákipazo. Čha waŋná paŋȟyá 

kaȟ’ól iyéwaye!
Brother Íŋŋŋŋŋ
Brother Héčhena iblútȟa owákihi séče. Íŋše imáǧaǧamič’iyiŋ kte!
Sister Áta čhó!
Brother Oháŋ, hó čha škal uŋkíiglutȟiŋ kte!
Sister Oháŋ, ... na tuwá khilílike kiŋ hé ohíyiŋ kte.
Brother Héčhetu kte!
Sister [t’íŋǧe]
Mama Waŋná owápȟe waŋží sáŋm heháŋyaŋ škátapi.
Papa Ešá waŋwíčhayaŋg naúŋžiŋ šni!
Mama Waŋwíčhayaŋg nawážiŋ kte kiŋ hé tȟawát’elwaye šni. ... Áta 

wóinihaŋke s’elé.
Papa Tókhel yakȟá he, Winúȟčala?
Mama Wičhówe akíčhiyapi kiŋ he wóinihaŋka čha wakȟé.
Papa Kpaptá hiyúpi kte. Iíglutȟapi ókičhiyapi kiŋ waŋláka he?
Mama Háŋ, waŋbláke. ... Thekíčhiȟilapi. Ho čha akíčhiyapi éyaš ókičhiyapi.
Sister Iná! até! má lé má! ... ... ópȟamakhiyapi!
Mama Líla iyóčhičiphi.



Papa Áta nikhíli yeló.
Brother Iyóčhičiphi, tȟaŋkší.
Mama Huŋhí.
Papa Haúŋ.
Brother [okíniya]
Papa Čhiŋkší, iyópȟeič’iye šni yo.
Brother Tákuwe? Miyé kȟó ópȟamakhiyape ló.
Papa Nuphíŋčaska!
Mama Tókhe okíhiphiča he?
Brother Tȟaŋkší taŋyáŋ tȟápa kaȟ’ól iyéya čha ablézapi, na míš taŋyáŋ awápȟa 

čha ablézapi.
Sister Nuphíŋ ópȟauŋkhiyapi.

Papa Winúȟča, ... škál khilíka núŋm ičháȟwičhuŋye kiŋ uŋ líla ímataŋ.
Brother / Sister [iȟát’api]
Mama Míš-eyá, wičháȟča.
All [iȟát’api]


